
ՆԵՐԱԾՈՒԹՅՈՒՆ 

     Մեդիան այսօր ավելի արագ է զարգանում, քան մեր երեխաներն են մեծանում։ 

     Աշխարհում տեղի ունեցող փոփոխությունները շարունակաբար մեծացնում են 

տեղեկատվական տեխնոլոգիաների և սոցիալական մեդիայի դերը երեխաների ու դեռահասների 

կյանքում՝ որպես հաղորդակցության և հեռավար կրթության միջոց։ Արդյունքում, մեդիա 

միջավայրում առավել իրազեկ երեխաներ ունենալու անհրաժեշտություն է առաջանում։ 

     Ժամանակակից կրթական համակարգում և աշխարհում տեղի ունեցող մեծ 

փոփոխությունների, նոր ուսումնական փորձի, ծրագրերի,  և առարկայական չափորոշիչների 

ներդրման  նպատակն է բարենպաստ պայմանների ստեղծումը անձի զարգացման գործում՝ 

հաշվի առնելով նրա հետաքրքրություններն ու ընդունակությունները։ Այս ամենի հիմքում ընկած է 

մեդիագրագիտությունը, որի ճիշտ օգտագործմամբ էլ կարող ենք իրագործել նպատակները։ 

     Ընդհանուր կրթության մեջ ինֆորմատիկան հանդիսանում է աշակերտների ճանաչողական 

համընդհանուր գործունեության և տեղեկատվական տեխնոլոգիաների զարգացման հիմքը։ 

Այդպիսի գործունեությունը ներառում է ընդհանուր ուսուցողական գործողություններ, 

տրամաբանական գործողություններ, խնդիրների առաջադրման և լուծման գործողություններ, 

նորարական գաղափարների ստեղծման գործողություններ։ 

     Ինֆորմատիկան նպաստում է երեխաների մոտ մտածողության, տեղեկատվական 

տեխնոլոգիաներից ճիշտ օգտվելու հնարավորության, հիշողության, ուշադրության, 

տրամաբանության և ստեղծագործական երևակայության զարգացմանը։ Այս առարկայի 

ուսուցման մեջ իր մեծ դերն ունի մեդիագրագիտությունը, որն էլ իր հերթին նպաստում է 

տեղեկատվական տեխնոլոգիաների արդյունավետ ուսուցմանը։ Այդ նկատառումներից ելնելով 

ուսուցիչը ունի շատ կարևոր  խնդիր՝ խթանել ինֆորմատիկայի հանդեպ աշակերտների 

հետաքրքրությունը, կատարել նպատակաուղղված մանկավարժական աշխատանք՝ ընդգծելու 

համար նրանց ընդունակությունները, նպաստել այնպիսի իրավիճակի ստեղծմանը դասի 

ժամանակ, որի ընթացքում աշակերտները ինֆորմատիկայի դասաժամերին կցուցաբերեն մեծ 

ակտիվություն և հետաքրքրություն։ 

     Վերոնշյալ խնդիրների պատճառով էլ որոշեցի անցկացնել հետազոտական աշխատանք հենց 

այս թեմայով։  

     Նպատակը՝ 

 Խթանել մեդիագրագիտության ձևավորմանը դպրոցում և ինֆորմատիկա առարկայի դասերին, 

ձևավորել աշակերտների մոտ համացանցից օգտվելու ճիշտ կարողունակություն, 

տեղեկությունների վերլուծում, ինքնարտահայտման, ինքնադիտարկման և վերլուծություններ 

անելու հնարավորություն, մեդիագրագիտության միջոցով բարձրացնել աշակերտների, ինչպես նաև 

ուսուցիչների հետաքրքրությունը ինֆորմատիկա առարկայի նկատմամբ։ 

ՏԵՍԱԿԱՆ ՄԱՍ 

     Մեդիագրագիտություն  (անգլ․ ՝ media literacy), այն հմտությունների ամբողջությունը, որը 

մարդկանց թույլ է տալիս ձեռք բերել, քննադատաբար գնահատել և ստեղծել մեդիա (վերաբերում 

է զանգվածային լրատվամիջոցների ու հաղորդակցման տարբեր ձևերին, այդ 

թվում՝ մամուլ, հեռուստատեսություն, ռադիո, գովազդ, կինեմատոգրաֆիա, համացանց իր բոլոր 

հավելումներով)։ Մեդիագրագիտությունը չի սահմանափակվում միայն կրողով։ ԱՄՆ-ի 

Մեդիագրագիտության ուսուցման ազգային ասոցիացիան այն սահմանում է որպես ունակություն՝ 

ձեռք բերելու, վերլուծելու, գնահատելու, ստեղծելու և գործելու՝ օգտագործելով հաղորդակցման 

բոլոր ձևերը։ Ըստ Մարշալ Մաքլյուենի՝ հաղորդակցման միջոցները ինքնին պետք է դիտարկվեն 

որպես մարդու, մշակույթի ու հասարկության ձևավորման միջոց։ 

Մեդիագագիտության ուսուցումը նպատակ ունի բարձրացնել զանգվածային լրատվամիջոցների 

ազդեցության մասին տեղակացվածությունը և ձևավորել ակտիվ դիրքորոշում ինչպես մեդիայի 

օգտագործման, այնպես էլ նրա ստեղծման նկատմամբ։ Մեդիագրագիտության ուսուցումն 

ուսումնական ծրագրի մաս է կազմում Միացյալ Նահանգներում և Եվրամիության մի շարք 

երկրներում, իսկ մեդիագրագիտության ոլորտի մասնագետների ու մանկավարժների 

միջգիտակարգային համաշխարհային միությունը մասնակցում է գիտելիքների փոխանակմանը 

գիտական ու մասնագիտական ամսագրերի և ազգային ասոցիացիաներին անդամակցման 

միջոցով։ 

  [1]    Մեդիագրագիտության ուսուցում 

     Մեդիագրագիտության ուսուցման ժամանակ հաճախ օգտագործվում է մանկավարժական 

մոդել՝ հիմնված հարցման վրա, որը մարդկանց խրախուսում է հարցեր տալ այն մասին, ինչ իրենք 

տեսնում են, լսում և կարդում։ Մեդիագրագիտության ուսուցումը մարդկանց սովորեցնում է 

գործիքներ, որոնք նրան օգնում են քննադատաբար վերլուծել հաղորդագրությունները, 

սովորողներին հնարավորություն է տալիս ընդլայնել սեփական մեդիա հաղորդագրություններն 

ստեղծելու իրենց փորձը։ Քննադատական վերլուծությունը կարող է ներառել հեղինակի, նրա 

նպատակի ու տեսակետի որոշումը, կառուցման մեթոդների ու ժանրերի ուսումնասիրությունը, 

ԶԼՄ պատկերացումների մոդելների ուսումնասիրումը, ինչպես նաև լուրերի ու հասարակական 

գործերի ներկայացման մեջ պրոպագանդայի, ցենզուրայի ու կանխակարծության առկայության 

(ինչպես նաև դրանց պատճառների) հայտնաբերումը։ Մեդիագրագիտության ուսուցումը կարող է 

սովորեցնել, թե ինչպես են կառուցվածքային առանձնահատկությունները (ինչպիսիք են ԶԼՄ 

սեփականատերերի ով լինելը կամ նրա ֆինանսավորման մոդելը) ազդում տեղեկատվության 

տարածման վրա։ 

https://hy.wikipedia.org/wiki/%D5%84%D5%A1%D5%B4%D5%B8%D6%82%D5%AC
https://hy.wikipedia.org/wiki/%D5%80%D5%A5%D5%BC%D5%B8%D6%82%D5%BD%D5%BF%D5%A1%D5%BF%D5%A5%D5%BD%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D5%8C%D5%A1%D5%A4%D5%AB%D5%B8
https://hy.wikipedia.org/wiki/%D4%B3%D5%B8%D5%BE%D5%A1%D5%A6%D5%A4
https://hy.wikipedia.org/wiki/%D4%BF%D5%AB%D5%B6%D5%A5%D5%B4%D5%A1%D5%BF%D5%B8%D5%A3%D6%80%D5%A1%D6%86%D5%AB%D5%A1
https://hy.wikipedia.org/wiki/%D5%80%D5%A1%D5%B4%D5%A1%D6%81%D5%A1%D5%B6%D6%81
https://hy.wikipedia.org/wiki/%D5%84%D5%AB%D5%A1%D6%81%D5%B5%D5%A1%D5%AC_%D5%86%D5%A1%D5%B0%D5%A1%D5%B6%D5%A3%D5%B6%D5%A5%D6%80
https://hy.wikipedia.org/wiki/%D4%B5%D5%BE%D6%80%D5%A1%D5%B4%D5%AB%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D5%94%D5%A1%D6%80%D5%B8%D5%A6%D5%B9%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D4%B3%D6%80%D5%A1%D6%84%D5%B6%D5%B6%D5%B8%D6%82%D5%A9%D5%B5%D5%B8%D6%82%D5%B6

     Ինչպես նշվում է Մեդիագրագիտության ուսուցման հիմնական սկզբունքներում, 

«մեդիագրագիտության ուսուցման նպատակն է բոլոր տարիքների մարդկանց օգնել 

զարգացնելու ինքնարտահայտման ուսումնասիրման ունակություններն ու ինքնարտահայտման 

հմտությունները, որոնք անհրաժեշտ են ժամանակակից աշխարհում քննադատաբար մտածող, 

արդյունավետ հաղորդակցվող և ակտիվ քաղաքացի լինելու համար»։ 

     Հյուսիսային Ամերիկայում և Եվրոպայում մեդիագրագիտությունը ներառում է իրավունքների ու 

հնարավորությունների ընդլայնումը և պրոտեկցիոնիստական հեռանկարները։ Մեդիագրագետ 

մարդիկ պետք է կարողանան խելամտորեն ստեղծել մեդիահաղորդագրություններ, հասկանալ 

դրանց առանձնահատկությունները, ինչպես նաև ստեղծել մեդիա և մասնակցել դրանց որպես 

ակտիվ քաղաքացիներ։ Մեդիագրագիտությունը կարելի է դիտարկել որպես «գրագիտության» 

ըմբռնման ընդլայնում՝ զանգվածային լրատվության միջոցները, զանգվածային մշակույթն ու 

թվային մեդիան դիտարկելով որպես «տեքստերի» նոր տիպեր, որոնք պահանջում են 

վերլուծություն և գնահատում։ Զանգվածային լրատվության սպառումը վերածելով ակտիվ ու 

քննադատական գործընթաց՝ մարդիկ ավելի լայն պատկերացում են կազմում աղավաղման 

աստիճանի ու մանիպուլյացիաների մասին և հասկանում են, թե ինչ դեր ունի մեդիան 

իրականության մասին պատկերացումներ կազմելու հարցում։ Որպես մեդիագրագիտության 

ուսուցման նպատակ երբեմն նշվում է մեդիայի բացասական կողմերի որոշման, զանգվածային 

լրատվամիջոցների կողմից մանիպուլյացիաների, տեղեկատվության աղավաղման, գենդերային 

ու ռասայական կարծրատիպերի տարածման, անձնական կյանքի անձեռնմխելիության 

խախտման, կիբերհանցագործությունների մասին պատկերացում ունենալը։ Զարգացնելով 

գիտելիքները զանգվածային լրատվամիջոցների ու տեխնոլոգիաների ոլորտի վերաբերյալ՝ 

մեդիագրագիտության ուսուցումը կարող է ապահովել երեխաների ու երիտասարդության 

որոշակի պաշտպանվածությունը՝ նրանց օգնելով կատարել ճիշտ ընտրություն մեդիայի 

սպառման և զանգվածային լրատվամիջոցների օգտագործման ընթացքում։ 

     Մեդիագրագիտության ուսուցման կողմնակիցները պնդում են, որ դպրոցական ծրագրերում 

մեդիագրագիտության ներառումը նպաստում է քաղաքացիական ակտիվությանը, բարձրացնում է 

տեղեկացվածությունը հայտնի լրատվամիջոցներին բնորոշ ուժային կառուցվածքի մասին և 

սովորողներին օգնում ձեռք բերել քննադատության և հետաքննության համար անհրաժեշտ 

հմտություններ։ Ավելի ու ավելի շատ աշխատանքներ են նվիրվում երիտասարդության վրա 

մեդիագրագիտության ունեցած ազդեցության վրա։ Journal of Communication ամսագրում 

հրապարակված ավելի քան 50 հետազոտությունների վերլուծությունը ցույց է տվել, որ 

մեդիագրագիտությունը դրական ազդեցություն ունի գիտելիքների, քննադատական մոտեցման, 

իրականության ընկալման, վարքի ու համոզմունքների վրա։    [1] 

     Մեդիագրագիտությունը մեզ շրջապատող մեդիան ճանաչելու, դրա դերն ու նշանակությունը 

հասկանալու, տեղեկատվության հսկայական ծավալի մեջ կողմնորոշվելու, վերլուծելու և 

ստուգելու, մեդիայի գործողություններին արձագանքելու հմտությունների ամբողջությունն է։ 

Մեդիագրագիտության հիմքում քննադատական մտածողությունն է, որը ձևավորվում է առաջին 

հերթին հենց դպրոցում։ 

     «Մեդիագրագիտությունը մեդիաների տեսակները տարբերակելու և նրանց փոխանցած 

բազմատեսակ տեղեկատվությունը հասկանալու կարողությունն է, որը բարելավում է մարդկանց 

կյանքը: Այն ներառում է մի շարք հմտություններ, ինչպիսիք են՝ մուտք գործել, վերլուծել, 

գնահատել, անդրադառնալ, գործել և լուրեր հրապարակել: Այս ձևակերպումը առաջին անգամ 

ձևավորվել է ԶԼՄ-ների հեռարձակման մոդելի կոնտեքստում՝ կենտրոնանալով մեդիայի պասիվ 

սպառման վրա: 

     Սակայն ներկայումս պասիվ դիտորդները տեղ են տալիս prosumer-ներին (արտադրող և 

սպառող բառերից կազմված եզրույթ, որն առաջ է քաշել Էլվին Թոֆլերը 1980 թվականին), որոնք 

մասնակցում են լուրերի ստեղծման և հրապարակման գործընթացին: Սա ենթադրում է 

հմտությունների և գործելակերպի զարգացող շարք (ցանցային աշխատանք, ռեմիքս, տարածում, 

կոնտենտի վերբեռնում, գործարկում և այլն), որը դրսևորվում է նոր մեդիա տեսակների  (թվային, 

բջջային, սոցիալական մեդիա և այլն) կիրառմամբ: Այս իմաստով նոր մեդիա համակարգը 

նկարագրող ավելի լավ տերմիններ են ի հայտ եկել, ինչպիսիք են՝ թվային գրագիտություն, նոր 

մեդիագրագիտություն, մուլտիմեդիա գրագիտություն և այլն:  

 

     Մեդիագրագիտությունը շատ կարևոր է, քանի որ այն օգնում է քննադատորեն մտածելուն: 

Մեդիագրագետ մարդը ունակ է հասկանալու, թե ինչն է վստահելի, որն է  մեդիայի դերը 

մշակույթում, և լրատվական բազմաթիվ հարթակներում պատասխանատու է հաղորդակցության 

ազդեցության համար: 

[2]                                         Մեդիագրագիտության ձեռքբերում 

Մեդիագրագիտությունը պետք է ուսումնասիրվի և դպրոցում, և դպրոցից դուրս: Արդեն մի քանի 

տասնամյակ է, ինչ ամբողջ աշխարհում ավանդական մեդիագրագիտությունը ուսուցանվում է 

դպրոցներում: Այս դեպքում ուսուցիչները առարկայի ղեկավարներն են, իսկ աշակերտները 

սովորում են նրանցից: Սակայն, ի հավելումն ուսուցման ինստիտուցիոնալ փորձերի, 

ժամանակակից մեդիահամակարգը կարիք ունի ոչ ֆորմալ ուսուցման, ինչպիսիք են՝ Յութուբ, 

օնլայն ֆորումներ, բլոգներ և այլն: Երկու դեպքում էլ ուսուցիչը միջնորդ է, որը խթանում է 

համագործակցային և մասնակցային ուսուցմանը: Այսպիսին են օրինակ տրանսմեդիա կրթության 

նախաձեռնությունները, որտեղ  մեդիայի տարբեր պլատֆորմներ գիտելիք ու կոնտենտ են 

տարածում և սովորողներին ներգրավում են մասնակցային ուսուցման գործընթացին:  

Թվային անհավասարություն 

     Կա համապատասխան հետազոտություն, որը նշում է  մեդիագրագիտության մակարդակի վրա 

ազդեցություն ունեցող գործոնները, օրինակ՝ կրթական մակարդակը և տարիքը (տես՝ Kleemans 

and Eggink, 2016), մեդիա հասանելիությունը, մեդիա ինդուստրիան և քաղաքացիների 

մասնակցությունը (տես՝ Celot, 2009): 

     Թվային ընդգրկվածության կարևորությունը հիմնված է այն փաստի վրա, որ թվային 

տեխնոլոգիաները կարող են տանել սոցիալական փոփոխությունների, ավելին՝ տնտեսական, 

քաղաքական և մշակութային բարեփոխումների: Ի սկզբանե, երբ ի հայտ եկավ 

համացանցը,  խնդիրը «թվային բաժանումն»  էր, որն առանձնացնում էր  համացանց մուտք 

գործելու հնարավորություն ունեցողներին և չունեցողներին: Քանի որ համացանցի տարածումը 

շարունակում է աճել ամբողջ աշխարհում, կենտրոնացումը թվային բաժանումից անցավ թվային 

անհավասարության: Վերջինս անհավասարությունների մի ամբողջ շարք է՝ կապված  սարքերի, 

ինքնավարության, հմտությունների, աջակցության և արդեն օնլայն գտնվողների օգտվելու 

ունակության հետ: Այս իմաստով թվային անհավասարությունը ինչ-որ առումով երկրորդային քայլ 

է և բխում է թվային ներգրավվածությունից: 

     Հետևաբար, «տրանսմեդիա գրագիտություն» կոնցեպտը ավելի կարևոր է դառնում նոր 

մեդիահամակարգից բխող այս նոր գործելակերպերի, գործընթացների և տրանսմեդիայի 

պատմությունները հաղորդելու ռազմավարության համար: Տրանսմեդիա գրագիտությունը կարող է 

բնորոշվել որպես հմտությունների, գործելակերպերի, արժեքների, առաջնահերթությունների, 

http://serious-science.org/transmedia-storytelling-7392

ճշգրտումների, և մասնակցային նոր մշակույթի կոնտեքստում ձևավորված ու գործարկված 

սովորելու և տարածելու ռազմավարությունների շարք: Հմտությունների այս շարքն ընդգրկում է 

ցանցային աշխատանքի ռեմիքս, խաղ, գործարկում, տեղորոշում և այլն:  

Մեդիա թափանցիկություն 

     Այս թեման ամբողջությամբ կախված է նրանից, թե ինչ ենք մենք զգում կեղծ լուրերի 

և հետճշմարտային երևույթների բախվելիս: Անկողմնակալության և օբյեկտիվության 

գաղափարախոսությունից դուրս ավելի ամբողջական մի կոնտեքստ կարող է դրվել 

համեմատության մեջ և ավելի օգտակար լինել հանրության համար: Այս ամենը թափանցիկության 

մասին է: Ինչպես նշել է Դեյվիդ Վայնբերգերը՝ թափանցիկությունը նոր օբյեկտիվությունն է: 

Հետևաբար թափանցիկության համար պատասխանատու են հեղինակները, մեդիա 

ընկերությունները կամ այն շահագրգիռ կողմերը, որոնք  ներգրավված են մեդիայում 

տեղեկություն տարածելու գործընթացում: 

     Մյուս կողմից, մարդիկ պետք է ցանկացած տեղեկության քննադատորեն մոտենան: Մեդիա 

կոնտենտին քննադատորեն մոտենալը ենթադրում է կոնտենտի ընկալում, օգտագործելով 

քննադատական միտքը՝ վերլուծել տեղեկության որակը, հավաստիությունը, հուսալիությունը և 

հեռանկարը, ինչպես նաև հաշվի առնել մեդիա կոնտենտի ազդեցությունը: Առկա տեղեկության 

հսկայական քանակից գլուխ հանելու համար անհրաժեշտ է ընտրողական լինել: 

Մեդիագրագիտությունը պետք է օգնի ընտրել, թե որ տեղեկությունն է հավաստի: 

Օնլայն խոսքի ազատություն 

     Համացանցում խոսքի ազատությունը արդիական և բարդ թեմա է, որը քննարկվում է 

տեխնոլոգիական ընկերությունների, կառավարության և քաղաքացիական հասարակության 

կողմից: ԱՄՆ-ում կարծես կա միտում, որ շուկան ազատ խոսքը երաշխավորելու համար 

կատարում է իր աշխատանքը: Գերմանիայում ներկայումս քննարկվում է մի նոր օրենք, ըստ որի՝ 

պետք է տուգանվեն Ֆեյսբուքում ատելության խոսք տարածողները: Կառավարությունը պնդում է, 

որ խոսքի ազատությունն ավարտվում է այնտեղ, որտեղ սկսվում է քրեական իրավունքը: 

Ռուսաստանում  համացանցային ցենզուրայի օրենքները կարծես թե մեծ ազդեցություն ունեն 

արտահայտվելու ազատության վրա: Ամեն դեպքում սա բարդ խնդիր է և չի լուծվի հեշտությամբ: 

 

http://serious-science.org/post-truth-8875

Համացանցային գերմիացվածություն 

     Համացանցային գերմիացվածություն ասելով՝ պետք է հասկանալ, որ ամեն ոք և ամեն բան 

հաղորդակցության մեջ է․ մարդը՝ մարդու, մարդը՝ մեքենայի և մեքենան՝ մեքենայի հետ: 

Համացանցային համատարած գերմիացվածության առաջացրած օգուտներն ու խնդիրները 

մեդիագրագիտությունը դարձնում են տեղին, քանի որ հմտությունների ավանդական շարքը 

ընդլայնվում է: Ներկայումս տվյալների գիտությանը,  գաղտնիությանը, ալգորիթմներին 

տիրապետելը և բալանսավորելը՝ երբ ու որտեղ միացված լինել, նոր մեդիագրագիտության մի 

մասն են կազմում: Հենց այդ բալանսավորումն  է, որ օգնում է մեզ ավելի ապահով զգալ: 

Թվային էթիկետ 

     Թվային էթիկետը (կամ նեթիկետը) կանոնների շարք է, որը համացանցը կարող է դարձնել 

ավելի լավը: Այդ կանոնները սովորաբար ընդունվում են հետազոտությունների և 

ուսումնասիրությունների հիման վրա՝ փորձելով պարզեցնել և համապատասխանեցնել օնլայն 

վարվելակերպը: Համաշխարհային օրինակին հետևելու այս նախաձեռնությունների խնդիրն այն է, 

որ նրանք հաշվի չեն առնում մշակութային տարբերությունները: Հետևաբար դրանց կիրառումն ու 

պահպանումը, հավանաբար, երբեք ամբողջովին արդյունավետ չի լինի: Այս կետն առավել 

արդիական է թվում, քան այն փաստը, որ թվային աշխարհը կարող է փոխվել շատ արագ:» 

Ռենիրա Ռամպազզո Գամբարատո  

 [2] 

ԳՈՐԾՆԱԿԱՆ ՄԱՍ 

 

Մեդիագրագիտության դասավանդման առաջարկվող  մեթոդներ՝ 

▸ «Սառույցի կոտրում» մեթոդ 

▸ Դերային խաղի մեթոդ - հնարավոր կոնֆլիկտի լուծում,   դեբրիֆինգ 

▸ Հորիզոնական՝ «հավասարը հավասարին» սկզբունք 

▸ Զրույց-տեսադաս 

▸ «Շրջված դասարան» մեթոդ՝ պայմանավորված ժամանակի սղությամբ 

 

 

Արդյունավետության գաղտնիքը 

▸ Քննադատական և ստեղծագործական մտածողության խթանում 

▸ Ուշադիր լինել երեխայի կարիքների նկատմամբ 

▸ Անկաշկանդ միջավայրի ստեղծում 

▸ Ակտիվության խրախուսում։ Երեխաների ակտիվության և անձնական 

նախաձեռնողականության բարձրացում  

▸ Նախնական նպատակի հստակ իրականացում  

▸ Երեխաների՝ որպես անհատ և քաղաքացի որակների զարգացում  

Արդյունքներ 

▸ Մասնակիցների անսպասելի հետաքրքրվածություն և հաճախելիություն 

▸ Աշակերտների ակտիվացում դպրոցում և համայնքում 

▸ Ուսման առաջադիմության բարձրացում 

▸ Մասնագիտական կարողությունների զարգացում 

▸ Համացանցից օգտվելու ճիշտ կարողունակություն 

 

Հիմնական խնդիրներն են՝ 

 Ուսումնասիրել հոգեբանական, մանկավաժական, մեթոդական և մեդիագրականություն։ 

 Ուսումնասիրել և առանձնացնել այն գործոնները, որոնք  նպաստում են աշակերտների 

մոտ մեդիագրականության ձևավորմանը ինֆորմատիկա առարկայի դասաժամերին։ 

 Մշակել մեթոդական հանձնարարականներ աշաակերտների մոտ ինֆորմատիկայի 

հանդեպ հետաքրքրության խթանման ուղղությամբ։ 

 

 

Մեդիագրագիտությունը ինֆորմատիկայի դասերին ուսուցանելու համար կիրառել եմ ստորև 

բերված դասի պլանները: 

Դասի պլան 1 

Թեմա -  Վիրուսներ և հակավիրուսներ 

 

Ուսուցչի  անունը`    Գարիկ Մարկոսյան 

Դասարանը՝             10-րդ 

Ամիս-ամսաթիվ`       08.09.2022թ  

Առարկան `               Ինֆորմատիկա 

Դասի տևողությունը՝   45 րոպե 

Դասի մեթոդը՝          «Սառույցի կոտրում» մեթոդ 

Դասի  նպատակը՝    

     Իմանա ի՞նչ է համակարգչային վիրուսը, վիրուսի ի՞նչ աղբյուրներ կան, ի՞նչ է հակավիրու-

սային ծրագիրը, ինչպես պաշտպանվել համակարգչային վիրուսներից՝ ճիշտ օգտվելով համա-

ցանցի մեդիագրականությունից: 

    Դասի ավարտին սովորողը պետք է՝ 

     Իմանա, որ տեքստային բնույթ կրող ֆայլերը վիրուսակիր չեն լինում, սակայն վիրուսը կարող է 

դրանք փոփոխման ենթարկել: 

     Կարողանա տարբերել վիրուսների տեսակները, համացանցից ներբեռնի հակավիրուսային 

ծրագիր և տեղադրի համակարգչի մեջ: 

     Տիրապետի հակավիրուսային ծրագրից օգտվելու կարողություններին: 

     Գիտակցի, որ վիրուսի առկայությունը համակարգչում կարող է առաջացնել ընդհուպ մինչև 

լուրջ բարդություններ և խնդիրներ: 

     Անհրաժեշտ սարքավորումներ՝  -  Համակարգիչ, պրոյեկտոր, ինտերնետ 

     Ուսուցչի օժանդակ ռեսուրսներ՝  -  Դասագիրք, ուսումնաօժանդակ ձեռնարկ: 

     Դասի ընթացքը՝ - Նախորդ դասի հարցում: Եզրահանգում: Վեր են հանվում առաջացած 

խնդիրները, այնուհետև ներկայացվում է նոր թեման, պրոյեկտորի միջոցով ուսումնասիրում է 

համապատասխան տեսադասը, կատարվում է քննարկումներ թեմայի շուրջ, ներկայացնում են 

կարծիքներ:  

     Դասի իմաստի ընկալում՝ - Սլայդների օգնությամբ ներկայացվում է վիրուսով վարակված որոշ 

ֆայլեր, ինչպես նաև հակավիրուսային ծրագրերի մասին: Այդ ընթացքում աշակերտների մոտ մեծ 

հետաքրքրություն է առաջանում թեմայի նկատմամբ, ակտիվորեն մասնակցություն են 

ցուցաբերում թեմայի քննարկմանը, տալիս են հարցեր և ստանում պատասխաններ, հանգելով 

որոշակի եզրահանգման: 

     Գնահատում՝  Գնահատման ժամանակ աշակերտները փորձում են գնահատել միմյանց: 

Նրանց գնահատականների արդյունքում կատարվում է նաև ուսուցչի կողմից գնահատում, 

փորձելով հասկանալ, թե նրանց մոտ ինչքանո՞վ տպավորվեց թեման և ի՞նչ գիտելիքներ ձեռք 

բերեցին:  Վերլուծելով այս ամենը, կատարվում է վերջնական գնահատում, հաշվի առնելով 

նրանցից յուրաքանչյուրի հնարավորությունները: 

     Անդրադարձ՝ -  Այսպիսի դասերի փորձերը ցույց են տալիս, որ անգամ ամենաթույլ 

աշակերտների մոտ առաջանում է հետաքրքրություն դասի թեմաների նկատմամբ և 

ամենակարևորը այդ ընթացքում սովորում են ճիշտ օգտվել մեդիագրականությունից: 

 

 

 

                              

        

 

                   

https://fs.znanio.ru/d5af0e/38/1a/620df0ad7392d55f4dc6937f2b627f3405.jpg
https://fs.znanio.ru/d5af0e/f7/ec/c608848f523b7a8ab6d4c5cea8b6fedbf3.jpg
https://fs.znanio.ru/d5af0e/1b/4b/d14733357a5a7d8a30db93503b66c76545.jpg
https://fs.znanio.ru/d5af0e/e7/75/ee986829b2e8b77fd4b9ab0ac3ad5b4f74.jpg
https://fs.znanio.ru/d5af0e/47/70/ca78d097b6c91ed82a5c03a10565e4bb39.jpg

https://fs.znanio.ru/d5af0e/61/25/bd3789e5c8a42106c2b66550e30dd25b44.jpg
https://fs.znanio.ru/d5af0e/85/48/dc2a22385b94545bdd38c120af0190b2aa.jpg
https://fs.znanio.ru/d5af0e/3f/be/d6596150dfb8810c3fb7b40dadb118c4ad.jpg
https://fs.znanio.ru/d5af0e/1c/c5/715a939383c26d4fcf6e0801235e7327a9.jpg
https://fs.znanio.ru/d5af0e/71/c3/ef5ebd0d064cff8bab5054a9d56fb2ac91.jpg
https://fs.znanio.ru/d5af0e/d3/90/06076d6c4cceca212efd7797c660ce5d87.jpg

      Դասին ներկա էին դպրոցի Հ-լեզվի և գրականության ուսուցչուհի Ա․ Հակոբյանն ու ծնողներ։ 

     Ստորև ներկայացնում եմ  Ա․ Հակոբյանի դասալսման ձևաթուղթը և  կարծիքը, ինչպես նաև 

ծնողների կարծիքը թեմայի ու խնդրի մասին։ 

https://fs.znanio.ru/d5af0e/06/5b/8724739b4c32bc8a6c099743a2a08b2ce0.jpg
https://fs.znanio.ru/d5af0e/45/ed/793efbc41ab492dfc09767bd39cf8c3ae4.jpg

Դասի պլան 2 

Թեմա -  Համացանց 

 

Ուսուցչի  անունը`    Գարիկ Մարկոսյան 

Դասարանը՝  7-րդ 

Ամիս-ամսաթիվ`   09.09.2022թ  

Առարկան `          Ինֆորմատիկա 

Դասի տևողությունը՝   45 րոպե 

Դասի մեթոդը՝          «Զրույց-տեսադաս»  

 

     Դասի  նպատակը՝   Իմանա ի՞նչ է համացանցը, պատկերացում կազմի կայքերի, WEB էջերի և 

HTML լեզվի  մասին: Ի՞նչ է IP հասցեն, ի՞նչ են ցույց տալիս URL հասցեները: Ինչպես են 

ինֆորմացիան որոնում մեդիագրականության մեջ և պահպանում համացանցում, ինչպես նաև 

ծանոթանա համացանցին առընչվելու անվտանգությանը և էթիկային: 

     Դասի ավարտին սովորողը պետք է՝ 

     Իմանա, որ ժամանակակից աշխարհը դժվար է պատկերացնել առանց ինֆորմացիայի 

փոխանցման գերհզոր միջոցի՝ համացանցի, որ համացանցը ինֆորմացիայի կուտակման ու 

պահպանման հզոր պահեստ է: 

     Կարողանա տալ բացատրություններ IP հասցեների և URL հասցեների  մասին, 

մեդիագրականությունից կատարի ինֆորմացիայի որոնումներ և պահպանի ինֆորմացիան 

համացանցում: 

     Տիրապետի  HTML լեզվի նվազագույն պահանջներին, որ այս լեզվի օգնությամբ հետագայում 

կարող են ստեղծել WEB էջեր և կայքեր: Տիրապետի բրաուզերների որոնման ծրագրերին: 

     Գիտակցի, որ այս ամբողջ որոնման համակարգերի և կայքերի հետ սերտորեն կապ ունի 

մեդիագրագիտությունն ու մեդիագրականությունը: 

     Անհրաժեշտ սարքավորումներ՝  -  Համակարգիչ, պրոյեկտոր, ինտերնետ 

     Ուսուցչի օժանդակ ռեսուրսներ՝  -  Դասագիրք, ուսումնաօժանդակ ձեռնարկ: 

     Դասի ընթացքը՝ - Նախորդ դասի հարցում: Եզրակացություն: Նոր թեմայի ներկայացում 

պրոյեկտորի օգնությամբ, թեմայի հնարավորինս մատչելի ներկայացում աշակերտներին: 

Քննարկումներ և վերլուծություն: 

     Դասի իմաստի ընկալում՝ - Աշակերտները ինքնուրույն փորձում են համացանցում,  որոնել 

ինֆորմացիա, օրինակ իրենց իրավունքների և պարտականությունների մասին: Որոնման 

արդյունքում նրանք սովորում են ճիշտ օգտվել մեդիագրականությունից, ծանոթանում են կայքերի 

պատրաստմանը և ընդհանուր տեսքերին, սովորելով համացանցի հետ առընչվելու 

անվտանգությունը և պահպանելով էթիկայի նորմերը: 

     Գնահատում՝ - Ըստ իրենց կատարած աշխատանքների գնահատվում են բոլոր 

աշակերտները: Հանձնարարվում է տնային աշխատանք՝ տանը օգտվելով համակարգչից և 

համացանցից, որոնել ինֆորմացիա իրենց գյուղի մասին, ծանոթանալ դպրոցի կայքէջին: 

     Անդրադարձ՝ -  Այս փորձը ցույց տվեց, որ աշակերտները կարողացան ճիշտ 

պատկերացումներ կազմել  կայքերի և ինֆորմացիայի որոնման մասին, որի արդյունքում մեծ դեր 

խաղաց հենց մեդիագրագիտությունը: 

 

              

 

     Այս անգամ դասալսում էր կատարում մաթեմատիկայի ուսուցիչ Կարեն Խուդոյանը, ով իր 

հերթին ներկայացրեց իր կարծիքը թեմայի շուրջ։ 

     Ստորև ներկայացնում եմ դասալսման ձևաթուղթն ու կարծիքը։  



22 

 



23 

 



24 

 
 



25 

 

Դասի պլան 3 

Թեմա -  Հեռահաղորդակցման տեխնոլոգիաներ 

Համացանցային գրադարաններ, հանրագիտարաններ և տեղեկատուներ 

 

Ուսուցչի  անունը`    Գարիկ Մարկոսյան 

Դասարանը՝  11-րդ 

Ամիս-ամսաթիվ`   16.09.2022թ  

Առարկան `          Ինֆորմատիկա 

Դասի տևողությունը՝   45 րոպե 

Դասի մեթոդը՝          «Դերային խաղի մեթոդ - հնարավոր կոնֆլիկտի լուծում»  

 

     Դասի  նպատակը՝   Ճանաչել էլեկտրոնային գրադարանները, հանրագիտարանները և 

տեղեկատուները, ինչպե՞ս ճիշտ և մատչելի ձևով օգտվել դրանցում առկա մեդիագրականութ-

յունից և այլ նյութերից, ձևավորել աշակերտների մոտ արագ կողմնորոշվելու, ինքնադիտարկման 

և դիրքորոշումներ արտահայտելու կարողունակություն: 

     Դասի ավարտին սովորողը պետք է՝ 

     Իմանա, որ էլեկտրոնային գրադարանները և հանրագիտարանները մեծ նշանակություն ունեն 

ուսուցման հարցում : 

     Կարողանա օգտվել գրադարանների, հանրագիտարանների և տեղեկատուների հղումներից: 

     Տիրապետի  վիքիպեդիայի և մյուս հանրագիտարանների մեդիագրականության մեջ ճիշտ 

որոնումներ կատարելուն: 

     Գիտակցի, որ մեդիագրագիտության ուսուցման մեջ կարևոր դեր ունեն հենց էլեկտրոնային 

գրադարանները, հանրագիտարանները և տեղեկատուները: 

     Անհրաժեշտ սարքավորումներ՝  -  Համակարգիչ, պրոյեկտոր, ինտերնետ 

     Ուսուցչի օժանդակ ռեսուրսներ՝  -  Դասագիրք: 

     Դասի ընթացքը՝ - Նախորդ դասի հարցում: Եզրակացություն: Նոր թեմայի ներկայացում 

պրոյեկտորի օգնությամբ:  «Դերային խաղի մեթոդը» կիրառելով աշակերտներին բաժանել 

խմբերի և անսպասելի իրավիճակներ առաջարկել: Մանրամասն ներկայացնել իրավիճակի բոլոր 

կողմերը, խաղը կառուցել պոտենցիալ կոնֆիլկների շուրջ, ստեղծել քննարկումներ թեմայի շուրջ: 

     Դասի իմաստի ընկալում՝ - Աշակերտները ուսումնասիրելով ներկայացված նյութը, կատարում 

են քննարկումներ, անմիջական մասնակցություն են ունենում համակարգիչներով համացանցից 

օգտվելուն, ինքնուրույն ուսումնասիրում են էլեկտրոնային գրադարանների, հանրագի-

տարանների և տեղեկատուների հղումները, փորձում են հասկանալ, թե նրանցում եղած մեդիան և 

գրականությունը ինչքանո՞վ օգտակար եղավ իրենց և ի՞նչ վտանգավոր ռիսկեր կարող էին 

հանդիպել իրենց: Վերջում ներկայացնում են եզրակացություններ: 

     Գնահատում՝ - Գնահատումը կատարվում է, հաշվի առնելով, թե դասի ընթացքում ինչպիսի 

ակտիվություն էին ցուցաբերում աշակերտները, օգտագործված մեթոդի ժամանակ ովքեր խաղից 

դուրս եկան և ստանձնեցին դիտորդի դեր: Հանձնարարվում է տնային աշխատանք՝ տանը 

օգտվելով վիքիպեդիա հանրագիտարանից, տեղեկություններ հավաքել ՀՀ մշակութային 

արժեքների մասին: 

     Անդրադարձ՝ -  Այս մեթոդի կիրառման ժամանակ փորձը ցույց տվեց, որ մեդիագրագիտության 

ճիշտ մատուցման և ճիշտ ուղղու ներկայացման արդյունքում աշակերտները կարող են 

ինքնուրույն օգտվել մեդիագրականությունից, շրջանցելով հնարավոր ռիսկերը: 

 

 

     Դասալսմանը ներկա գտնվեցին դպրոցի տնօրենը և ուսումնական գծով տեղակակը։ 

     Ստորև ներկայացնում եմ դասալսման ձևաթուղթն ու կարծիքը։  

ՎԵՐԼՈՒԾՈՒԹՅՈՒՆ  

     Դասալսող ուսուցիչների, տնօրենի, ուսումնական  գծով տեղակալի, ծնողների և 

աշակերտների կարծիքները և ուսումնասիրած փորձի արդյունքները համադրելով կատարեցի 

վերլուծություն, թե մեդիագրագիտությունն արդի կյանքում և առօրյայում ինչ մեծ կարևորություն 

ունի,  ինչպես է անհրաժեշտ այն դասավանդել ինֆորմատիկա առարկայի դասաժամերին և 

ընդհանրապես դպրոցում, ինչպես պետք է աշակերտների մոտ, ինչու չէ նաև հասարակության 

շրջանակներում ձևավորել համացանցից օգտվելու ճիշտ կարողունակություն, տեղեկությունների 

վերլուծում, ինքնարտահայտման, ինքնադիտարկման և վերլուծություններ անելու 

հնարավորություն և քննադատական ճիշտ մտածողություն։ 

 

ԵԶՐԱԿԱՑՈՒԹՅՈՒՆ 

 

      Առաջադրված խնդիրների լուծման ընթացքում կիրառել եմ տարբեր մանկավարժական 

մեթոդներ, որոնցից են գործնական աշխատանքների իրականացումը, աշակերտների 

վերլուծական մոտեցումները, որոնք թույլ են տվել ընդհանրացնել ստացված տեղեկատվությունը 

և համապատասխան եզրահանգումներ կատարել ուսումնասիրվող խնդրի շուրջ։ 

      Ելնելով իմ կատարած ողջ հետազոտական աշխատանքից եկա այն եզրահանգման, որ ես 

հանդիսանալով միջնորդ, խթանեցի աշակերտների, ինչպես նաև ծնողների մոտ համագոր-

ծակցային և մասնակցային ուսուցում: 

     Աշակերտների մոտ սկսեց ձևավորվել այն մտածելակերպը, որ ցանկացած տեղեկություն 

ենթակա է քննարկման, որ մեդիագրագիտությունը շատ կարևոր է, քանի որ այն օգնում է 

քննադատորեն մտածելուն: Սովորեցին զարգացնել ինքնարտահայտման ուսումնասիրման 

ունակություններն ու ինքնարտահայտման հմտությունները, որոնք անհրաժեշտ են 

ժամանակակից աշխարհում քննադատաբար մտածող, արդյունավետ հաղորդակցվող և ակտիվ 

քաղաքացի լինելու համար: 

     Ի վերջո հանգել եմ այն եզրակացության, որ թե՜ ծնողների և թե՜ ուսուցիչների շրջանում պե՜տք է 

անցկացվի սեմինար-դասընթաց «մեդիագրագիտություն» թեմայով, քանի որ այսօրվա մեր 

աշակերտները ազատ են համացանցի մեդիագրականության մեջ, իսկ նրանց պետք են ճիշտ 

ուղղություններ:  

